
INSTRUCIÓN  3/2023  SOBRE  O  RÉXIME  DE  ADXUDICACIÓN  DAS  NOVAS 
PROMOCIÓNS  DE  VIVENDAS  PROTEXIDAS  DE  PROMOCIÓN  PÚBLICA 
PROMOVIDAS POLO IGVS

O artigo 19 do Decreto 253/2007, do 13 de decembro, de réxime xurídico do solo e 
das edificacións promovidas polo Instituto Galego da Vivenda e Solo, establece que 
o  réxime  de  adxudicación  das  vivendas  de  promoción  pública  poderá  ser  en 
propiedade ou en arrendamento. 

Por outra banda, hai que ter en conta que moitas das novas promocións do IGVS se 
acollen  ao  financiamento  do  programa  6  do  Real  Decreto  853/2021,  do  5  de 
outubro, polo que se regulan os programas de axuda en materia de rehabilitación 
residencial e vivenda social do Plan de Recuperación, Transformación e Resiliencia 
que esixe que as vivendas financiadas con cargo ao dito programa se destinen ao 
alugueiro social ou a prezo accesible. 

Á vista do anterior e tendo en conta a necesidade de incrementar o parque público 
de  vivendas  de  titularidade  do  IGVS,  por  parte  desta  dirección  xeral  dítase  a 
seguinte 

INSTRUCIÓN: 

A adxudicación das vivendas protexidas de promoción pública (VPP) que integran o 
parque público  de vivendas do IGVS deberá ter  lugar  unicamente en réxime de 
arrendamento. 

Nos  novos  contratos  de  arrendamento que  se  asinen  entre  o  IGVS  e  os 
adxudicatarios dunha VPP non se recollerá a posibilidade do cambio de réxime a 
compravenda. 

Santiago de Compostela, na data da sinatura electrónica. 
Heriberto García Porto 
Director xeral do IGVS

INSTITUTO GALEGO DA VIVENDA E SOLO
VICEPRESIDENCIA SEGUNDA E 
CONSELLERÍA DE MEDIO AMBIENTE, TERRITORIO E VIVENDA
Área Central, s/n. Pol.de Fontiñas
15781 Santiago de Compostela
igvs.xunta.gal

https://sede.xunta.gal/cve?idcve=EEzmSXbvgeo0

